
SAOPŠTENJE

Bjesnilo je zarazna bolest domaćih, divljih životinja i čovjeka – zoonoza. 

Uzročnik bjesnila je virus RNA roda Lyssavirus  koji  pripada familiji Rhabdoviridae.

Virus se najčešće prenosi krvlju ili slinom zaražene životinje. Najčešći rezervoar bjesnila su lisice koje ugrizom prenose virus na toplokrvne sisare.

Bolest je smrtonosna za ljude i životinje, a manifestira se nervnim simptomima: epileptični napadi, paraliza tijela, čeljusti i ždrijela uz slinjenje, pretjerana razdražljivost, sramežljivost ili agresivnost.

Poznajemo 2 oblika: urbana koja nastaje ugrizom od bijensog psa ili mačke, silvatična ili šumska koju prenose zaražene lisice, vukovi, medvjedi i druge šumske životinje putem sline te glodari.

Bjesnilo protiče kroz tri stadija:

Prodromalni stadijum (nemir, uplašenost, zavlačenje na tamna mjesta, promijenjen apetit)

Stadijum eksitacije (agresivnost, besciljno lutanje, škripanje zubima, promuklost)

Paralitički stadijum ( depresija, paraliza tijela)
Svi psi koji se nalaze na teritoriji BiH moraju biti identifikovani i evidentirani u skladu sa odredbama Pravilnika o identifikaciji i vođenju evidencije pasa, mačaka, pitomih vretica u BiH Sl. Glasnik BiH 96/16.

Svi psi stariji od 3 mjeseca se moraju vakcinirati protiv bjesnila. Pas koji tokom godine dostigne starost od tri mjeseca mora biti vakciniran u roku od 14 dana a novonabavljeni pso koji nisu vakcinirani moraju se vakcinirati u roku od 14 dana od dana nabavke.

Preporučuje se vakcinacija mačaka protiv bjesnila.

Vlasnici koji drže životinje na paši dužni su onemogućiti kontakt divljih i domaćih životinja.

Za vakcinaciju se može koristiti samo inaktivirana registrirana vakcina u ovlaštenim veterinarskim organizacijama o čemu se vodi posebna evidencija.

U slučaju ujeda psa odmah se javiti ordinirajućem ljekaru, koji će stupiti u kontakt sa epidemiološkom službom, a koja će kontaktirati ovlaštenu veterinarsku organizaciju radi provođenja daljnih mjera.

Životinja koja ujede čovjeka ne smije se uklanjati do završetka trokratnog pregleda ordinirajućeg veterinara koji će postaviti ili odbaciti sumnju na bolest bjesila.

                                                                                                               Potpis ovlaštenog lica
Veterinarske organizacije:

                                                                                                              ____________________

                                                                                                                   ( potpis i faksimil)


